
PTAR Kampus Permatang Pauh- muka 19

Graduan

DIGITAL LIBRARY CHIT CHAT SERIES: SISTEM ROBOTIK
UNTUK PERPUSTAKAAN DI ALAF BARU

7 FEBRUARI 2023

7 Februari 2023, Selasa – Program Digital Library Chit Chat Series anjuran Perpustakaan UiTM dengan 
kerjasama syarikat robotik Senserbot Pte Ltd, telah dijalankan secara langsung menerusi saluran YouTube 
rasmi Perpustakaan UiTM. Program ini berlangsung selama dua jam bermula 2.00 petang sehingga 4.00 
petang. Program ini berteraskan kebudayaan ilmu serta perkongsian pengetahuan dan maklumat di 
kalangan pakar dan profesional dalam bidang kepakaran mereka.

Program yang dijalankan secara langsung menerusi saluran Youtube rasmi Perpustakaan UiTM ini 
menampilkan Tuan Haji Ahmad Faizar bin Jaafar, selaku moderator program bersama panel jemputan 
iaitu Puan Hana Ezrina Hussin dari syarikat robotik Senserbot Pte Ltd.

Selaras dengan kemajuan teknologi terkini, perpustakaan UiTM juga tidak ketinggalan dalam meman-
faatkan teknologi digital bagi memudahkan proses pengurusan yang berlaku. Oleh itu, perkongsian yang 
dibuat oleh Puan Hana Ezrina, dalam memperkenalkan pelbagai jenis robotik dengan fungsinya tersendi-
ri, cukup mengagumkan pihak penonton, oleh kerana penjelasan dari panel jemputan terhadap keceka-
pan teknologi tersebut.

Syarikat Senserbot berkongsi bagaimana produk mereka mampu membantu ahli profesional perpus-
takaan untuk bersaing dengan teknologi yang terkini, dimana teknologi tanpa batas ini tidak perlu ke 
arah ‘pemantauan manusia’ dan menggunakan ‘AI’, iaitu Arti�cial Intelligence membolehkan data yang 
diperolehi dapat digunakan untuk membuat keputusan penting tanpa perlu campur tangan manusia, 
mampu meningkatkan produktiviti kakitangan perpustakaan dan mutu perkhidmatan kepada pengguna 
perpustakaan.

Disediakan oleh: Asmah Sabtu

